ԱՄՓՈՓԱԹԵՐԹ

ԱՇՏԱՐԱԿ ՔԱՂԱՔՈՒՄ «ՆՈՐ ՀԱԼԵՊ» ԹԱՂԱՄԱՍԻ ԿԱՌՈՒՑՄԱՆՆ  ԱՋԱԿՑԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ՈՒ ԴԻՏՈՂՈՒԹՅՈՒՆՆԵՐԻ ՎԵՐԱԲԵՐՅԱԼ

	/Առաջարկության/ դիտողության հեղինակը
	Առաջարկության բովանդակությունը
	Եզրակացություն

	1.  ՀՀ ֆինանսների  նախարարության 04.06.2013թ. թիվ 02/14.1 գրությունը 
	1. Նախագծին կից հիմնավորման համաձայն` Նախագծով առաջարկվում է բարերարների և պետության աջակցությամբ, սիրիահայերի համար Աշտարակ քաղաքում բնակելի թաղամաս կառուցելու նպատակով, քաղաքի գլխավոր հատակագծին համապատասխան մինչև 4.8 հա հողամասը տրամադրել «Սիրիահայերի հիմնախնդիրները համակարգող կենտրոն» հասարակական կազմակերպությանը՝ «Նոր Հալեպ» բնակելի թաղամասի կառուցման նպատակով: Սակայն նշված ձևակերպումից պարզ չէ, թե պետական աջակցությունը ինչին է վերաբերում` հողամասի տրամադրմանը, թե բնակելի թաղամասի կառուցմանը: Այս կապակցությամբ հարկ է նշել, որ ՀՀ 2013 թվականի պետական բյուջեով, ինչպես նաև ՀՀ վարչապետի մոտ 23.05-24.05.2013թ-ին կայացած 2014-2016 թվականների պետական միջնաժամկետ ծախսերի կողմնորոշիչ չափաքանակների վերաբերյալ քննարկումների արդյունքներով նշված նպատակների համար միջոցներ նախատեսված չեն:

  Միաժամանակ, Նախագծի 1-ին կետի 1-ին ենթակետի «բ» մասով նախատեսվում է հանձնարարական ՀՀ սփյուռքի նախարարին` հայկական սփյուռքի կառույցների և բարերարների հետ քննարկելու ՀՀ Արագածոտնի մարզի Աշտարակ քաղաքում «Նոր Հալեպ» բնակելի թաղամասի կառուցապատման աշխատանքներին հնարավոր ֆինանսական աջակցության խնդիրները, իսկ Նախագծին կից հիմնավորման մեջ նշվում է, որ բնակարան ձեռք բերելու համար արդեն իսկ գրանցվել է շուրջ 600 ընտանիք, որոնք պատրաստ են վճարել բնակարանի արժեքի մինչև 50 տոկոսը: 

Ուստի նկատի ունենալով վերը նշվածները` առաջարկում ենք.

2. Նախագծում հստակեցնել «Նոր Հալեպ» բնակելի թա​ղամասի կառուցապատման աշխատանքների ֆինանսավորման աղբյուրները` սահ​մա​նելով, որ նշված թաղամասի կառուցապատման աշխատանքներն իրականացվելու են բնակարան ձեռք բերելու ցանկություն հայտնած ընտանիքների և հայկական սփյուռքի կառույցների ու բարերարների միջոցների հաշվին:

3. Նախագծի 1-ին կետի 2-րդ ենթակետում «հողամասի հատկացման» բառերը փոխարինել «հողամասի անհատույց հատկացման» բառերով: 

4. Նախագծին կից` ՀՀ պետական բյուջեում ծախսերի և եկամուտների ավելացման կամ նվազեցման մասին ներկայացված տեղեկանքում անհրաժեշտ է հանել «մարմնի» բառը:
	1. Ընդունվել է ի գիտություն
2.Ընդունվել է 1-ին կետի 1-ին ենթակետի «ա» պարբերությունում կատարվել լրացում:
3.Չի ընդունվել :
Անհատույց հատկացման հարցը դեռևս հստակեցված չէ :

4. Ընդունվել է կատարվել փոփոխություն:

	2 .ՀՀ տարածքային կառավարման  նախարարության 04.06.2013թ. թիվ 03/16/2922-13 գրությունը
	ՀՀ տարածքային կառավարման նախարարությունը Սիրիահայերի համար բնակելի թաղամաս կառուցելու նպատակով ՀՀ Արագածոտնի մարզի Աշտարակ քաղաքի համայնքային հողամասերից 4.8 հա մակերեսով հողահատկացման վերաբերյալ հայտնում է, որ օտարման դեպքում հողամասի արժեքը կկազմեր նվազագույնը 217.152 մլն դրամ (կադաստրային  արժեքով օտարման դեպքում), ինչը համայնքի բյուջեի եկամուտների համալրման աղբյուր կհանդիսանար: 

Ուստի  առաջարկում եմ քննարկել այդ հողամասի հատկացման  դիմաց համայնքային  բյուջեին փոխհատուցում տրամադրելու հարցը:

Որպես փոխհատուցման այլընտրանքային տարբերակ կարելի է քննարկել նաև «Աշտարակի քաղաքային զբոսայգու բարեկարգման» ծրագրի իրականացումը, որի արժեքը ըստ նախնական գնահատականի կկազմի շուրջ 120 մլն. դրամ (ըստ  մարզպետարանի նախնական գնահատականի կազմում է 60-70 մլն դրամ, դեռևս չկան նախագծա-նախահաշվային փաստաթղթեր և հստակ գնահատական): 

Հաշվի առնելով վերը նշվածը, առաջարկում ենք քննարկել և հարցի լուծման ընդունելի տարբերակը ընդգրկել «Հայաստանի Հանրապետությունում բնակվող Սիրիայի Արաբական Հանրապետության ազգությամբ հայ քաղաքացիների բնակարանային խնդիրների լուծմանն աջակցելու մասին» ՀՀ կառավարության որոշման նախագծում: 


	

	3. ՀՀ քաղաքաշինության  նախարարության 04.06.2013թ. թիվ 01/15.2/3490-13 գրությունը
	Առաջարկել են նախագծի 1-ին կետի 3-րդ ենթակետում 20-օրյա բառը փոխարինել մեկամսյա բառով: 

Միաժամանակ տեղեկացվում է, որ Աշտարակ քաղաքում սիրիահայերի համար բնակելի թաղամաս կառուցելու վերաբերյալ ՀՀ Արագածոտնի մարզպետի կողմից ներկայացված հողհատկացման առաջարկությանը նախարարությունը 2013 թվականի մայիսի 7-ի N 01/11/2931-13 գրությամբ տվել է իր համաձայնությունը:


	Ընդունվել է, կատարվել է փոփոխություն :


	4. ՀՀ ԿԱ անշարժ գույքի կադաստրի պետական կոմիտեի .06.2013թ. թիվ Ե/7.2/3392-13 գրությունը
	Նախագծի վերաբերյալ դիտողություններ և առաջարկություններ չունեն:
	Ընդունվել է ի գիտություն



	5. Երևանի  ճարտարապետության և շինարարության պետական համալսարան 19.06.2013թ. թիվ 02/14.1/18477-12 գրությունը
	Գրության պատասխանը դեռևս չի ստացվել :
	Ընդունվել է, կատարվել փոփոխություն:

	6. ՀՀ Արագածոտնի մարզի 04.06.2013թ. թիվ 01/14.1/1654-13 գրությունը
	նախագիծի  վերաբերյալ   դիտողություններն և առաջարկությունները չունենք

	Ընդունվել է ի գիտություն

